
PROGRAM KEWANGAN ISLAM: UNIVERSITIUNTUK
KOMUNITI PERINGKAT ANTARABANGSA

PENDAHULUAN
Program Kewangan Islam 
Universiti dianjurkan bagi 
memenuhi keperluan penilaian 
bagi kursus Kewangan Islam 
(FIN546) para pelajar semester 
2. 3 dan 4 dari kumpulan 
TBA272/242 sesi 2024. Selain 
dari memenuhi keperluan 
elemen SULAM. penganjuran 
program ini juga bertujuan 
untuk menyampaikan dan 
memperkasakan ilmu
kewangan Islam kepada 
komuniti luar, agar mereka 
dapat membezakan antara 
prinsip kewangan konvensional 
dengan kewangan Islam.

Sesi perkongsian ilmu ini 
dijalankan melalui aktiviti 
pembentangan berkaitan ilmu 
kewangan Islam oleh pelajar- 
pelajar Universiti Teknologi 
Mara Cawangan Terengganu 
(UiTM), bersama Universitas 
Islam Sultan Agong 
(UNISSULA) dan juga 
Universitas Sumatera Utara 
(USU), Indonesia. Melalui 
program ini juga, konsep 
kewangan islam dapat 
diterapkan kepada komuniti 
luar UiTM, UNISSULA dan USU. 
Semua aktiviti perkongsian 
ilmu ini dibimbing dan 
dipantau oleh mentor-mentor 
yang terdiri dari kalangan 
pensyarah UNISSULA dan USU.

Selain itu. program ini juga 
menyediakan platform kepada 
para pelajar untuk berkongsi 
ilmu dengan komuniti luar 
berkenaan prinsip-prinsip 
syariah dalam operasi 
perbankan islam.

Melalui program ini juga. para pelajar dapat 
memperkenalkan instrumen atau produk perbankan 
Islam yang peibagai kepada para peserta dari komuniti 
luar. Program ini turut memberi peluang kepada para 
pelajar terlibat untuk mengaplikasikan ilmu yang 
dipelajari di universiti berkaitan instrumen operasi, dan 
prinsip kewangan islam yang merupakan asas kepada 
sesebuah institusi kewangan islam.

Melalui program ini, knowledge transfer dapat dilakukan 
kepada komuniti terutama kepada mereka yang kurang 
pengetahuan berkenaan perbankan islam. Dengan ini, 
komuniti akan menerima manfaat dari maklumat yang 
dikongsikan, dan bukan hanya sekadar menjadi peserta 
kepada projek SULAM. Antara kumpulan komuniti 
terlibat terdiri daripada:

• Sekolah Menengah EDU GLOBAL MEDAN, Indonesia
• Sultan Agung Senior High School 1. Indonesia.
• Sultan Agung Senior High School 3, Indonesia.
• Sekolah Menengah Kebangsaan Seri Rasau.
• Sekolah Menengah Kebangsaan Seri Dungun.
• Sekolah Menengah Agama Sultan Ismail.
• Sani United Bhd. & Sani Express Sdn. Bhd.
• Malaysia Rail Link (MRL) Sdn. Bhd.
• Masyarakat di sekitar daerah Dungun, Terengganu.
• Masyarakat di sekitar Indonesia.

Berkonsepkan program Khidmat Sosial Universiti (KSR), penekanan kepada perkongsian ilmu
kewangan islam menjadi target utama penganjur, agar manfaatnya kepada komuniti luar 
dapat dipraktikan. Melalui pengisian aktiviti di dalam program ini, tiga masalah utama dalam 
komuniti antarabangsa dapat diselesaikan.

Masalah pertama ialah pelajar-pelajar sekolah serta industri masih terlibat dengan maisir iaitu 
perjudian seperti pertandingan di peringkat antarabangsa yang menggunakan wang kutipan 
yuran untuk membeli hadiah pemenang.

Masalah kedua yang masih berlaku dalam komuniti kita sama ada secara sedar atau tanpa 
kita sedar,ialah riba. Golongan pelajar serta guru sekolah terlibat dengan riba tanpa sedar, 
bermula dengan aktiviti jual beli terutama melibatkan transaksi pembayaran secara ansuran. 
Manakala komuniti seperti industri-industri yang terlibat jual beli di peringkat antarabangsa, 
masih keliru dengan elemen-elemen dalam prinsip kewangan islam yang perlu wujud.

Seterusnya, masalah ketiga ialah hutang, di mana ianya berkait rapat dengan kehidupan 
kita.Masalah hutang dulu hingga kini sering berlaku dalam komuniti di dalam industri atau 
pun di kalangan para pelajar dan guru sekolah. Berbekalkan maklumat yang disampaikan 
melalui program ini, para peserta akan lebih berhati-hati dan dapat menilai buruk baiknya 
sesuatu tindakan itu berdasarkan prinsip-prinsip kewangan islam yang dikongsikan.

RINGKASAN TATACARA PROGRAM
Aktiviti utama pembentangan perkongsian ilmu telah berlangsung di meja pameran 
bertempat di Dewan Aspirasi pada 23 Tun 2024 dan di studio UiTMCT secara atas talian pada 
27 Jun 2024. Jumlah kehadiran adalah seramai 346 peserta secara fizikal dan 1000 peserta 
secara maya.

Para jemputan dari komuniti luar mewakili industri ialah Encik Norazam Hasan, Pengarah Sani 
United Berhad, Dato' Sri Hj Darwis Abdul Razak, Ketua Pegawai Eksekutif Malaysia Rail Link 
Sdn. Bhd., Encik Abdullah bin Ibrahim, dan Staf Operator Daya Prosscorp Sdn. Bhd. Manakala 
komuniti yang terdiri dari wakil guru sekolah ialah Puan Fauzelani binti Salleh, dari Sekolah 
Menengah Kebangsaan Seri Dungun, Puan Noor Farzana binti Nordin, dari Sekolah Menengah 
Kebangsaan Seri Rasau dan Puan Norazimah, Guru Sekolah Menengah Agama Sultan Ismail.

Jemputan-jemputan kolaborasi pula ialah Puan Pungky Leia Saputri, Prof Dr. Ibnu Khajar dan 
Dr. Siti Sumiati dari Universiti Isiam Sultan Agung serta Yasmin. C. Muchtar dari Universiti 
Sumatera Utara, Indonesia. Program ini juga turut melibatkan alumni UiTM iaitu Encik Mohd 
Khairussani Elias, staf MRL Sdn. Bhd.

KESIMPULAN
Secara ringkasnya, projek ini telah berjaya mengeratkan hubungan silaturahim antara para 
pelajar dan komunti luar. Melalui program ini juga, pihak UiTM dapat menjayakan salah satu 
program Khidmat Sosial Universiti. Semoga program ini diteruskan di masa akan datang 
dengan lebih efektif supaya dapat memberi manfaat berterusan kepada komuniti luar UiTM 
Cawangan Terengganu dan antarabangsa.

Gambar 1 : Para peserta terdiri dari pelajar- 
pelajar sekolah menengah, para guru, dan 
komuniti setempat

Gambar 2: Lawatan pel ajar-pel ajar sekolah ke 
meja pameran. Mereka pelajari ilmu dari 
pelajar UiTM supaya dapat sumber/idea 
berkaitan sistem kewangan islam

Gambar 3 : Perpindahan atau perkongsian Gambar 4 : Mentor, Pembentang dan 
ilmu oleh pelajar-pelajar UiTM kepada wakil Komuniti Antarabangsa 
industri, MRL Sdn. Bhd.

